
31. Guta Lag. Kap. 6–8.





lufat at aka miþ garlakum matnaþi, ustum ok smieri ok allum
mielkmati, fiskum ok fuglum eþa soyþum þaim, sum þa al a
torgi selia, miþ bakaþu brauþi, ok ai miþ mieli eþa korni, ok
ai miþ waru annari, utan hann heti wiþr beþi lassi ok siex
oyrum.  Sak a halfa þann, sum taki, en halfa prestr ok
kirkiu-menn þair,[1] sum hann þa war i-staþin, þa en hann miþ war
takin. § 3. þa en maþr riþr ok raiþir byrþi, þa ma ai þann
mann klanda eþa sakan um giera, en hann sielfr sitr a baki;
þa en hann hafr russ i tugi eþa laiþir miþ byrþi, þa ir byrþ
þaun tyk skielun, þegar sum halfu pundi ier maira, ok þau
fylgia enn siex oyrar helgis-brut. § 4. Werþr frels maþr eþa
kuna[2] a werki takin a sunnudag eþa annan helgan dag, þa ier
tykt werk þet allt, sum þaun þa i handum hafa, ok liggi þau
wiþr siex oyra awiti firi helgis-brut.  Þet a ok halft þann sum
takr, en halft a prestr ok kirkia ok kirkiu-menn. § 5. Werþr
þrel eþa ambatn manns um helgan dag a werki takin, þa bytir
drotin firi þaun[3] þria oyra, en þaun yrkin þria wintr ([4]sen
mali ir inntr.





7 Kap. Af munka aigum.

Þet ier nu þi nest: en neqwar werþr. at þi sandr, et hann
haggr skoga firi munkum, eþa garþa niþr-leggir eþa neqwan
main gierir wiþr þa eþa þaira aigur, þa liggr hanum wiþr bann
ok bot halfu mairi, þan bonda milli, ok hafi byt firi þet fyrsta
þing, sum þar warþr nest eptir. Þa en þings at-biþar, þa liggia
wiþr þriar markr, landa sak, ok þau byti hann wiþr þa at
lagum, þau et siþar sei. § 1. þa en neqwar maþr giefr sik til
klostrs barna-lausan, þa waldi sielfr aign senni; hwatki ma hana
selia eþa skipta miþan hann lifr.  Þa en hann doyr, þa steþs
þriþiungr qwerr i klostri, en tweir lutir ganga atr undir niþia.
Þa en hann barn a, þa waldi hafut-lut sinum. § 2. Þa en
werelds-maþr will aign til klostrs giefa eþa til kirkiur, þa giefi
tiunda lut af iorþ-aign senni ok ai frammar, utan þi at ains, et
niþiar lufin.





8 Kap. Af mann-helg.

Þet ier nu þy nest, et mannhelg a standa um daga þa alla,
sum werkhelgir iru, fran þi et sol setr um aftun ok til þess et
lysir a þriþia dygri.  Fiurtan[5] dagar i iaulum iru i friþ taknir,
siau wikur i fastu ok all paska wika, þrir gangdagar ok all
helgudaga[6] wika. Drepr þu mann a þaim friþi, þa byt þriar
markr; sargar þu mann, byt tolf oyra; slar þu miþ stangu eþa
yxar-hambri, byt siex oyra; nykkir þu manni eþa rindr eþa i


	↑ Bättre vore þar.

	↑ B. frels kuna.

	↑ Schlyt. þaim.

	↑ B. eptir laigu-malit ier innt.

	↑ B. fiugurtan.

	↑ Schlyt. pingizdaga jf. Tyska och Danska öfvers. 8:pr.

